
Gabay para sa Mga Maagang 

 

 
Ang dokumentong ito ay naghahandong ng isang in-update na gabay para sa operasyon ng maagang 
pangangalaga at edukasyon (early care and education o ECE) sa mga lugar sa paraan na tutulong pigilan ang 
pagkalat ng novel coronavirus. Sinasalamin nito ang isang pagsusumikap na balansehin ang pinataas na 
pangangailangan para sa pangangalaga ng bata habang parami nang parami ang mga magulang na bumabalik 
sa trabaho sa labas ng tahanan na may kritikal na pangangailangan na iwasan ang transmisyon ng virus sa mga 
bata, kanilang mga pamilya at mga kawani ng ECE. Ang dokumento ay nagsisimula sa pangkalahatang 
impormasyon tungkol sa COVID-19, at pagkatapos ay pupunta sa gabay para sa mga tagapagbigay ng ECE. 
Tandaan na ang mga reperensiya sa “mga sentro” (centers) o “mga lugar” (sites) sa kabuaan ng dokumento ay 
nalalapat sa lahat ng tagapagbigay ng pangangalagang pambata (childcare providers), kabilang ang mga 
tagapagbigay ng pangangalang pambata sa tahanan ng pamilya (family childcare home providers). 
 

A. Pangkalahatang Impormasyon Tungkol sa COVID-19 
Ang COVID-19 ay sanhi ng isang virus na hindi pa kailanman nakita dati sa mga tao. Sa ilang mga paraan, ito ay 
parang katulad ng iba pang mga virus na atin nang nakita, ngunit may mga mahahalagang dahilan na 
nakapagbubukod dito mula sa iba pang mga virus: 

• Dahil sa hindi pa kailanman nakahawa ito dati ng mga tao, wala sa atin ang “immune” dito; 

• Maaari itong kumalat mula tao sa tao nang mas madali kaysa ilang iba pang mga virus: ang anumang 
malapitang pakikisalamuha o kontak ay nagdadala ng panganib; 

• Maaari itong maikalat ng isang tao na walang anumang mga sintomas at walang ideya na sila ay may sakit; 

• Habang ito ay nagsasanhi ng banayad o mahinahong mga sintomas sa karamihan ng tao, maaari itong 
maging malubha, nakamamatay pa nga, para sa mga taong nasa mga grupo ng mataas na panganib. 
Kabilang dito ang mga matatanda, mga taong may malulubhang mga kondisyon, kabilang ang mga 
nakakaapekto sa puso, baga o bato, mga taong may mahinang sistemang immuno (immune systems) dahil 
sa sakit, mga taong dumaraan sa chemotherapy o iba pang mga medikal na paggamot o kondisyon, at mga 

Kamakailang mga Update: 
7/16/20: Ang mga pagbabago sa bersyon na ito ay kinabibilangan ng isang probisyon na nagpapahintulot 
sa pagkakahati ng mga silid-aralan para mapayagan ang nadagdagang pagpapatala (enrollment) habang 
pinananatili ang ligtas na piskal na pagdistansya at mga update patungkol sa pagtugon sa mga kaganapan 
ng impeksyon sa mga kawani, bata o bisita sa lugar. 
8/05/20: Binago ang pagsasaayos ng silid-aralan para mapahintulutan ang mga estable na grupo nang 
hanggang sa 12 bata sa halip na 10 bata. 
9/07/20: Ang Section B.9 ay binago para linawin ang mga requirements para sa pag-uulat sa Kagawaran ng 
Pampublikong Kalusugan (DPH) kapag may pagkakalantad sa COVID-19 sa isang center. Ang mga link ay 
idinagdag sa ECE Plano ng Pangangasiwa sa Pagkakalantad at Listahan ng Linya para sa mga Kaso at Kontak 
sa website ng DPH. Ang mga pagbabago ay naka-highlight sa dilaw. 

http://www.publichealth.lacounty.gov/


Kagawaran ng Pampublikong Kalusugan ng Los Angeles County 
Gabay para sa Tagapagbigay ng Maagang Pangangalaga at Edukasyon 

 

Novel Coronavirus (COVID-19) 

Los Angeles County Department of Public Health 

www.publichealth.lacounty.gov 

09/07/20 Early Care and Education (Tagalog) 

 

- 2 - 

Gabay para sa Mga Maagang 

 

taong nagdadalang-tao. 
 

Mga sintomas ng COVID-19 
Ang mga taong may COVID-19 ay may malawak na mga sintomas, sumasaklaw mula sa mga banayad na 
sintomas hanggang sa malubhang pagkakasakit. Ang mga sintomas ay maaaring kabilangan ng: 

 

• Lagnat 

• Ubo 

• Pangangapos ng hininga/hirap sa paghinga 

• Pagkapagod 

• Panggiginaw 

• Baradong ilong o sipon 

• Pananakit ng kalamnan o katawan 

• Sakit ng ulo 

• Namamagang lalamunan 

• Pagkahilo o pagsusuka 

• Pagtatae 

• Bagong pagkawala ng panlasa o pang-amoy 

 

 
Paano kumakalat ang COVID-19 
Pangunahing naikakalat ang virus sa malapitang pakikisalamuha o kontak mula tao sa tao. Ang isang 
“malapitang nakasalamuha o kontak” ay sinuman sa mga sumusunod na tao na nalantad sa isang 
“*nahawaang tao” habang sila ay nakakahawa: 

• Isang indibidwal na nasa loob ng 6 na talampakan ang layo mula sa nahawaang tao nang higit sa 15 
minuto. 

• Isang indibidwal na nagkaroon ng hindi protektadong pakikisalamuha o kontak sa mga likido at/o mga 
nilalabas ng katawan ng nahawaang tao , halimbawa, naubuhan o nabahingan, pagsasalo-salo ng mga 
kubyertos/laway, o pagbibigay ng pangangalaga para sa nahawaang tao nang hindi nagsusuot ng 
naaangkop na pamprotektang kagamitan. 

*Ang isang nahawaang tao para sa mga layunin ng gabay na ito ay sinumang tao na may 
kumpirmadong COVID-19 o pinaghihinalaan na may COVID-19 batay sa mga sintomas. Ang mga 
indibidwal na ito ay itinuturing na nakakahawa mula 2 araw bago unang lumabas ang kanilang mga 
sintomas hanggang sa sila ay hindi na kinakailangang ibukod (tulad ng inilarawan sa Mga Tagubilin sa 
Pagbubukod sa Bahay para sa mga Taong may COVID-19). Ang isang tao na may positibong pagsusuri 
ng COVID-19 ngunit walang mga sintomas (asymptomatic) ay itinuturing nakakahawa mula 2 araw 
bago kinunan ang kanilang pagsusuri (test) hanggang 10 araw pagkatapos ng kanilang pagsusuri. 
Nangangahulugan ito na ang isang maagang tagapagturo na nagkaroon ng mahabang pag-uusap sa 
isang kasamahan noong Biyernes at nalaman na ang kasamahan ay nagpakita ng mga sintomas noong 
Linggo, ay itinuturing na nalantad sa virus. 

Karagdagang impormasyon na maaaring kaalam-alam ay maaaring makita sa website ng DPH ng Los Angeles 
County. Pumunta sa http://publichealth.lacounty.gov/media/Coronavirus/ para rebyuhin ang gabay para sa 
mga magulang ng mga bata na nangangalaga sa mga batang may COVID-19, mga gabay para sa ligtas na 
paglilinis at pagdidisimpekta, at iba pang mga mapagkukunan na maaaring kapaki-pakinabang. Maaari ka ring 

http://www.publichealth.lacounty.gov/
http://publichealth.lacounty.gov/acd/ncorona2019/covidisolation/#IsolationDuration
http://publichealth.lacounty.gov/acd/ncorona2019/covidisolation/#IsolationDuration
http://publichealth.lacounty.gov/media/Coronavirus/

makakita ng karagdagang impormasyon sa mga pinakamahuhusay na kasanayan sa mga setting ng ECE sa 
https://files.covid19.ca.gov/pdf/guidance-childcare.pdf. 
 

B. Lumilikha ng Isang Ligtas na Kapaligiran para sa mga Bata at Tagapag-alaga 
Para maiwasan ang napipigilang pagkalat, ang mga site ng ECE ay dapat na sumunod sa mga pangangailangang 
ito: 
 
1. Pagkukumpigura ng silid-aralan 

• Ang mga aktibidad sa pangangalagang pambata, panloob o labas man, ay dapat na isagawa sa estable 
(stable) na mga grupo ng 12 o mas kaunti pa (“stable” ay nangangahulugan na parehong 12 o mas 
kaunti pang mga bata ang nasa parehong grupo bawat araw). Kapag posible, ang pag-gugrupo ng mga 
bata na naninirahan sa parehong sambahayan (hal., mga magkakapatid) ay nirerekomenda; kung 
kailangan ng batang umalis ng pasilidad para magpa-quarantine/magpasuri dahil sa pagkakalantad, ang 
mga kapatid/iba pang mga bata sa pasilidad na mula sa parehong sambahayan ay kakailanganin ring 
umalis sa pasilidad para magpa-quarantine/magpasuri. 

• Ang mga bata ay hindi lumilipat mula sa isang grupo papunta sa isa pang grupo. 

• Kung higit sa isang grupo ng mga bata ang inaalagaan sa isang pasilidad, ang bawat grupo ay nananatili 
sa isang hiwalay na silid. Ang mga grupo ay hindi naghahalo kasama ang isa’t isa sa mga silid-aralan, 
panlabas na espasyo o anumang karaniwang espasyo sa loob ng pasilidad. 

• Ang parehong maagang (mga) tagapagturo ay nananatiling para lamang sa iisang grupo ng mga bata.  

• Kung ang pasilidad ay kinabibilangan ng anumang malalaking mga silid-aralan, ang mga silid na ito ay 
maaaring paghiwalayin sa mas maliliit na mga grupo, ang bawat isa ay nagsisilbi sa 12 bata. Ang mga 
sumusunod na pag-iingat ay dapat na gawin kung ang mga silid ay hinati-hati: 

o Ang mga regulasyon pangsunog, pangkaligtasan at pangkapaligiran ay dapat na isaalang-alang 
sa pagkakapuwesto ng mga pagkakahati. 

o Ang mga panghati ng silid ay dapat na umabot mula sahig hanggang kisame at dapat na gawa sa 
walang mga butas na materyales na maaaring regular na disimpektahin. 

• Ang mga panghati ng silid ay dapat na ipuwesto sa paraan na sinasagad ang bentilasyon at daloy ng 
hangin para pahintulutan ang kontrol ng temperatura ay malusog at pagtatanggal ng mga 
kontaminasyon. 

• Ang mga panghati ng silid ay dapat na matibay na nakakabit sa sahig sa paraan na binabawasan ang 
panganib ng pagkakadulas, pagkatisod, at pagbagsak. 

• Sa oras na nahati, ang bawat lugar ay dapat na mag-iwan ng sapat na espasyo para sa pisikal na 
pagdistansya (ito ay ang isang distansya na 6 na talampakan sa pagitan ng mga bata). 

• Ang mga nahating silid-aralan ay dapat na idesenyo nang sa gayon ang mga grupo ng mga bata ay 
maaaring pumasok at lumabas nang hindi dumadaan sa pangalawang grupo na binubuo ng hanggang 
12 bata. Kung may 2 pinto papasok sa silid-aralan, nirerekomenda na ang bawat grupo ng mga bata ay 
may dedikadong pinto na sila lamang ang gumagamit para pumasok at lumabas sa espasyo. 

http://www.publichealth.lacounty.gov/
https://files.covid19.ca.gov/pdf/guidance-childcare.pdf

• Isang ruta palabas (paraan ng paglabas) ay dapat na magamit ng mga bata sa bawat panig ng isang 
hinating silid. Ang bawat lugar ay dapat magkaroon ng isang tuloy-tuloy at hindi nagagambalang 
daanan mula sa anumang punto sa loob ng lugar papunta sa isang puwesto na ligtas. Dapat na 
magpaskil ng mga palatandaan sa mga panghati o malapit sa mga panghati na nagpapahiwatig ng mga 
daanan papunta sa mga labasan at ang paggamit ng mga daanang ito ay dapat na mapagsanayan sa 
mga pagsasanay ng ebakwasyon (evacuation drills) para masiguro ang kaligtasan sakaling may 
emerhensya. 

2. Mga karagdagang konsiderasyon para sa pisikal na pagdistansya at kontrol ng impeksyon 

•  Dahil sa kanilang pinataas na panganib, mahalagang tiyakin na ang mga plano ay mananagot para sa 

mga pangangailangan ng sinumang bata na may mga espesyal na pangangailangan sa pangangalagang 

pangkalusugan at para sa mga pangangailangan ng mga kawani na higit 65 taong gulang at/o may 

malubhang mga kondisyon. Ang kawani na nagdadalang-tao ay dapat ring maging mapagbantay 

tungkol sa pag-iwas sa impeksyon.  

o Ang mga kawani ay dapat na kumonsulta sa mga magulang ng mga bata na may mga espesyal 

na pangangailangan sa pangangalagang pangkalusugan para matukoy ang mga panganib at 

bumuo ng mga estratehiyang pamproteksyon. Maaaring kabilangan ito ng mga pagbabago sa 

pagpoprograma, espesyal na pagsasanay sa mga kawani o iba pang mga hakbang para matiyak 

ang naaangkop na pangangalaga. 

o Kung posible, ang mga kawani na may mga kondisyon na naglalagay sa kanila sa panganib ay 

dapat na alokan ng trabaho na maaaring gawin nang malayuan (remotely). Kung iyan ay hindi 

posible, ang mga kawaning ito ay dapat na italaga sa trabaho na pinabababa ang 

pakikisalamuha o kontak sa iba pang mga kawani, bata o bisita. 

• Muling isaayos ang mga silid-aralan para maglagay ng 6 na talampakan sa pagitan ng mga estasyon ng 

aktibidad, mga mesa, at mga upuan. 

• Tanggalin ang “circle time” (oras na nagtitipon-tipon nang pabilog ang mga bata para sa talakayan o 
aktibidad) at iba pang mga aktibidad na nakapagpapalapit nang sama-sama sa mga bata. Iwasan ang 
pagbabahagi ng mga laruan at materyales. Sa halip, gumamit ng isang backpack o isang malaking 
Ziplock bag para sa mga indibidwal na materyales ng bawat bata. 

• Sa oras ng pag-idlip (naptime), ilagay ang mga kuna/higaan na hindi bababa sa anim na talampakan ang 
layo at ipagsalit-salitan sila mula ulo hanggang paa. Kung ang 6 na talampakan ay hindi magagawa, 
lumikha ng malaking espasyo hangga’t posible sa pagitan ng mga bata at isaayos sila mula ulo 
hanggang paa. 

• Bumuo ng mga aktibidad na minomodelo at pinagtitibay ang mga kasanayan sa pisikal na pagdistansya. 
Gamitin ang mga materyales ng silid-aralan para tulungan ang mga bata na mailarawan sa isip ang 
kinakailangang 6 na talampakang distansya sa pagitan ng mga tao, gumawa at magdekorasyon ng mga 
pantakip ng mukha, maglaro ng dula-dulang pambata na pinaaalalahanan ang bawat isa na magpanatili 
ng 6 na talampakang layo, ipasuot ang kanilang mga pantakip ng mukha, atbp. 

http://www.publichealth.lacounty.gov/

• Gawing halinhinan ang mga panandaliang pamamahinga (breaks) at mga panlabas na aktibidad nang sa 
gayon ay walang 2 grupo ang nasa parehong lugar sa parehong oras. Sadyang gamitin ang panlabas na 
espasyo, gayunpaman, para palawigin ang silid-aralan at gumawa ng higit pang espasyo para sa mga 
aktibidad. 

• Ihinto ang serbisyo ng pagkain na estilong buffet. Maghandog ng pauna nang nakapaketeng mga 
pagkain (pre-packaged foods) kailanman posible. 

• Gawin sa mga silid-aralan ang pananghalian at/o iba pang mga kainan at iwasan ang pagsasalo-salo ng 
mga mesa kailanman posible. 

• Gumamit ng mga patapong (disposable) plato at kubyertos para pababain ang mga panganib ng 
kontaminasyon. Paalalahanan ang mga bata na huwag kailanman magbahagi o humawak sa mga 
pagkain o inumin ng sinumang tao. 

• Baguhin ang mga pang-araw-araw na operasyon para mapababa ang mga pagkakalantad (hal., iwasan 
ang paggamit ng mga touchscreen para sa sign-in/out, sabihan ang mga magulang na magdala ng sarili 
nilang mga panulat para mag-sign in, ipatupad ang mga serbisyo ng valet o magkaroon ng mga kawani 
na sasalubong sa mga bata habang sila ay dumarating para maiwasan ang mga magulang na pumasok 
sa sentro ng pangangalagang pambata [childcare center]). 

• Paghigpitan ang mga bisita, kabilang ang mga boluntaryo at mga magulang/tagapag-alaga. 

• Pababain ang mga panganib ng pagtitipon-tipon at pagkalat ng sakit sa mga oras ng paghatid at 
pagsundo. 

o Gawing halinhinan ang mga pagdating at pag-alis kung posible. 

o Utusan ang mga magulang na lumabas nang mabilis pagkatapos ng paghatid at iatas ang pisikal 
na pagdistansya sa pagitan ng mga pamilya habang sila ay dumarating at umaalis. 

o Isaayos na ganapin sa telepono o internet ang anumang pinahabang magulang-guro na pag-
uusap, sa halip na sa silid-aralan at sa paghatid o pagsundo. 

 
3. Pagtibayin ang mga aktibidad na pang-indibidwal o nagpapahintulot ng pagdistansya 
Ang maagang pangangalaga at edukasyon ay madalas na nakabatay sa gawaing pang-grupo, ngunit sa 
panahon ng pagsiklab ng COVID-19, ang mga tagapagkaloob ng ECE ay hinihikayat na bigyang-diin ang mga 
aktibidad na pang-indibidwal.  

• Ang mga aktibidad na pang-indibidwal ay maaaring kabilangan ng pagkukulay, pagpipinta, pagsasama-
sama ng mga puzzle, paggamit ng mga bloke sa pagtatayo (building blocks) o iba pang mga aktibidad na 
gustong ginagawa ng mga bata nang mag-isa. 

• Kung ang mga bata ay nakaupo nang hiwalay mula sa isa’t isa, ang ilang mga aktibidad pang-grupo na 
hindi kinasasangkutan ng pisikal na pakikisalamuha o kontak (mga laro ng pagpalakpak [clapping 
games], pagkukuwento) ay posible rin. 

• Gamitin ang labas. Ang ilang mga aktibidad na mapanganib na gawin sa loob, gaya ng pagkanta, na 
maaaring makapagkalat ng maliliit na patak na maaaring may dala-dalang virus, ay maaaring mainam 

http://www.publichealth.lacounty.gov/

na gawin sa labas kung ang mga bata ay ipinuwesto (at pinaaalalahanan na manatili) nang higit sa 6 na 
talampakan ang layo. 

 
4. Ang pag-iiskrin (screening) ay susi 
Ang screening para sa COVID-19 ay nakakatulong na makaiwas na magsimula ang virus sa mga lugar kung saan 
may mataas na panganib ng pagkakahawa sa sakit. Ang screening ay simple. Kasama rito ang 1) pagtatanong 
tungkol sa ubo, hirap sa paghinga o mga sintomas sa palahingahan, at 2) isang pagtsetsek o pagsusuri ng 
temperatura – gamit ang hindi hinahawakang termometro o, kung yan ay hindi magagawa, isang berbal na 
pagtatanong kung ang isang tao ay nakakaramdam ng lagnat. 

• Ang mga kawani, bata, magulang/tagapag-alaga, at bisita ay dapat na regular na paalalahanan na dapat 
nilang gawin ang kanilang sariling-bahay na pagsusuri ng sintomas at manatili sa bahay kung sila ay 
may sakit, kahit na may banayad na mga sintomas. 

o Utusan ang mga magulang na i-screen ang kanilang mga anak at kanilang mga sarili bago 
lisanin ang tahanan. Ang sinumang may mga sintomas na tumutukoy sa COVID-19, kabilang 
ang bata, ay dapat na manatiling nakabukod sa bahay sa pinakamababa na 10 araw dagdag 
pa ang hindi bababa sa 24 na oras pagkatapos na mawala ang lagnat (nang walang gamot na 
nakapagpapababa ng lagnat) at pagbuti sa iba pang mga sintomas. 

• Simulan ang iyong araw sa iyong lugar sa pamamagitan ng mga screening sa kalusugan para sa lahat ng 
mga kawani at bata na dumarating. 

o Tiyakin na ang mga plano na magsagawa ng mga screening sa kalusugan ay tinutugunan ang 
mga pangangailangan ng mga bata na nahahamon ng pisikal na paghaplos at/o mga 
makabuluhang pagbabago sa kanilang araw-araw na nakagawian. 

• Kung ang isang miyembro o bata ay nagpapakita ng mga sintomas ng COVID-19, hindi sila maaaring 
manatili sa lugar. 

o Tandaan ang listahan ng mga sintomas sa Pahina 1 ng dokumentong ito. Ang unang tatlong 
sintomas na nakalista (lagnat, ubo at pangangapos ng hininga) ay ang mga pinaka-
karaniwang palatandaan ng COVID-19 na impeksyon. Ngunit ang anumang sintomas/mga 
sintomas ay kakailanganing lisanin ng bata ang lugar. 

o Kung ang isang bata ay nagkaroon ng anuman sa mga sintomas na ito habang nasa iyong 
lugar, dapat silang ihiwalay palayo mula sa silid-aralan habang hinihintay dumating ang 
magulang na susundo. Kung posible (at angkop na sa edad), lagyan ng siruhiyang maskara 
(surgical mask) ang batang may lagnat at/o ubo sa lalong madaling panahon pagkatapos na 
ilipat sila sa silid ng mga may sakit. Kung hindi man, siguruhin na ang bata ay may telang 
pantakip ng mukha (kung angkop na sa edad) at ang sinumang miyembro ng kawani na 
naghahatid sa bata ay may naaangkop na personal na pamprotektang kagamitan (personal 
protective equipment o PPE). 

o Tandaan ang mga gabay para sa pagtugon ng lugar kapag ang isang kawaning tao o isang 
bata ay may sakit (tingnan ang mga Section B. 8-10 sa ibaba). 
 
 

http://www.publichealth.lacounty.gov/

5.  Itaguyod ang mabuting kalinisan para limitahan ang pagkalat ng COVID-19 

• Ang lahat ng mga kawani sa maagang pag-aalaga at edukasyon ay dapat na magsuot ng mga telang 
pantakip ng mukha sa lahat ng oras habang nasa trabaho (at sa publiko sa ibang mga oras) maliban 
kapag mag-isa sa isang pribadong opisina o isang nasarahang kubiko o kapag kumakain. 

o Ang mga empleyado na inutusan ng kanilang medikal na tagapagbigay (medical 
provider) na hindi sila dapat magsuot ng isang pantakip ng mukha ay dapat na magsuot 
ng panangga ng mukha (face shield) na may maluwag na tela (drape) sa ibabang dulo, 
para sumunod sa mga direktiba ng Estado, hangga’t ang kanilang kondisyon ay 
pinahihintulutan ito. Isang maluwag na tela na akma sa ilalim ng baba ay mas mainam. 

o Ang lugar ay dapat na magbigay ng mga pantakip ng mukha para sa lahat ng mga kawani na 
nagkaroon ng anumang pakikisalamuha o kontak sa iba pang mga empleyado, sa mga bata 
at/o mga bisita sa lugar. 

o Utusan ang mga kawani na labahan araw-araw ang ang mga pantakip ng mukha. 

o Ang mga kawani na nangangalaga para sa mga bata na wala pang 2 taong gulang, at/o mga 
bata na hindi magawang makapagsuot ng isang pantakip ng mukha dahil sa mga medikal na 
dahilan, ay dapat na mabigyan ng mga panangga ng mukha na gagamitin sa itaas ng 
kanilang mga pantakip ng mukha.    

• Ang mga bata na bagong pinanganak hanggang sa 2 taong gulang ay hindi dapat magsuot ng mga 
pantakip ng mukha. Ang mga bata na 2 hanggang 8 taong gulang ay dapat na magsuot ng mga pantakip 
ng mukha na may pangangasiwa ng adulto para matiyak na ang bata ay makakahinga nang ligtas at 
maiwasan ang pagkabulunan o pagkasakal. Ang mga batang may mga problema sa paghinga ay hindi 
dapat magsuot ng mga telang pantakip ng mukha. 

• Gumamit ng karatula para paalalahanan ang mga kawani, bisita at bata na madalas na maghugas ng 
mga kamay. Gumamit ng mga palatandaan sa mga banyo para magturo ng wastong paraan sa 
paghuhugas ng kamay. 

o Gumamit ng mga palatandaan na angkop sa edad para paalalahanan ang mga bata na 
maghugas ng kamay (halimbawa, tingnan ang  
https://www.cdc.gov/handwashing/buttons.html) 

o Ang mga palatandaan ay dapat na utusan ang mga adulto na gamitin ang pinakamahusay na 
kasanayan sa paghuhugas ng kamay (tingnan para sa halimbawa 
https://www.cdc.gov/handwashing/when-how-handwashing.html).  

• Magbigay ng mga supply na kailangan para sa mabuting kalinisan, kabilang ang madaling akses sa 
malinis at gumaganang estasyon sa paghuhugas ng kamay, sabon, mga tuwalyang papel, at hand 
sanitizer na naglalaman ng alkohol. Gawing madali para sa sinumang adulto na pumapasok sa lugar o 
anumang silid sa lugar na mag-sanitize ng kanilang mga kamay sa pagpasok. 

o Tandaan, gayunpaman, na ang CDC ay nagbababala laban sa hindi napangasiwaang 
paggamit ng hand sanitizer ng mga bata nang walang pangangasiwa ng adulto dahil sa 
panganib ng pagkalunok ng alkohol (tingnan ang https://www.cdc.gov/handwashing/show-me-

the-science-hand-sanitizer.html). 

http://www.publichealth.lacounty.gov/
https://www.cdc.gov/handwashing/buttons.html)
https://www.cdc.gov/handwashing/when-how-handwashing.html
https://www.cdc.gov/handwashing/show-me-the-science-hand-sanitizer.html
https://www.cdc.gov/handwashing/show-me-the-science-hand-sanitizer.html


Kagawaran ng Pampublikong Kalusugan ng Los Angeles County 
Gabay para sa Tagapagbigay ng Maagang Pangangalaga at Edukasyon 

 

Novel Coronavirus (COVID-19) 

Los Angeles County Department of Public Health 

www.publichealth.lacounty.gov 

09/07/20 Early Care and Education (Tagalog) 

 

- 8 - 

Gabay para sa Mga Maagang 

 

• Isama ang paghuhugas ng kamay sa mga kinagawian araw-araw sa site; turuan ang mga bata kung 
paano gawin ang masinsinang paghuhugas ng kamay. 

o Ang paghuhugas ng kamay ay dapat na mangyari sa pagsisimula ng araw, bago at 
pagkatapos kumain, pagkatapos ng paglalaro sa labas, pagkatapos gumamit ng banyo, at 
bago at pagkatapos ng mga aktibidad sa silid-aralan na kinasasangkutan ng pagsasalo-salo 
ng mga supply at materyales at pagkatapos umubo at bumahing. 

o Ang paghuhugas ng kamay ay dapat na mapangasiwaan para sa mga bata na wala pang 6 na 
taong gulang. Kantahin ang “Maligayang Kaarawan na Kanta” dalawang beses na 
magkasunod habang naghuhugas ng kanilang mga kamay ang mga bata para ipakita ang 20 
segundo. 
 

6. Paglilinis at pagdidisimpekta ng iyong lugar 

• Ang paglilinis at pagdidisimpekta ay 2 hiwalay na hakbang sa proseso ng buong paglilinis.  

o Ang paglilinis ay nakatuon sa pagtatanggal ng mga mikrobyo (kabilang ang mga virus), dumi 
at karumihan mula sa mga ibabaw. Ang paglilinis ay hindi pumapatay ng mga mikrobyo, 
ngunit binabawasan nito ang panganib ng impeksyon sa pamamagitan ng pagpapababa sa 
bilang ng mga mikrobyo na nasa ibabaw. 

• Ang pagdidisimpekta naman, sa kabilang banda, ay hindi kailangang gawing malinis ang ibabaw, ngunit 
ito ay tunay na nakapagpapabawas sa panganib ng impeksyon sa pamamagitan ng pagpatay sa mga 
mikrobyo na nasa ibabaw. Kung mas matapang ang pandisimpekta at mas matagal itong mananatili sa 
ibabaw, mas maraming mikrobyo ang mapapatay nito. (Tingnan ang 
https://www.cdc.gov/coronavirus/2019- ncov/community/home/cleaning-disinfection.html). 

• Para sa paglilinis: 
o Ang maligamgam na tubig at sabon ay epektibo sa paglilinis. Tinatanggal ng mga ito ang 

mga mikrobyo, dumi, at karumihan mula sa mga ibabaw. 
o Kung wala kang sabon, gumamit ng isa pang detergent na may tubig. 

• Para sa pagdidisimpekta: 
o Gumamit ng isang komersyal na pandisimpekta na rehistrado sa EPA kung mayroon. Ang 

isang alternatibo ay solusyon ng bleach: 5 kutsara (1/3 tasa) ng bleach kada galon ng tubig o 
4 na kutsara ng bleach kada kuwart ng tubig. 

o Ang alkohol ay isang epektibong alternatibo kapag ang isa pang pandisimpekta ay hindi 
magagamit. 

o Para mapababa ang panganib ng hika sa mga bata at kawani, subukang gumamit ng mga 
produktong pandisimpekta na nasa N na listahan ng EPA na may mga sangkap na mas ligtas 
sa hika (hydrogen peroxide, citric acid o lactic acid) at hindi katulad sa mga produkto na may 
kasamang peroxyaetic acid, sodium hypochlorite (bleach) o quaternary ammonium 
compounds. 

o Ang mga pandisimpektang spray at mga solusyon ng household bleach ay dapat na iwan at 
patungan ang mga ibabaw na ididisimpekta ayon sa mga tagubilin sa label. 

• Ligtas na paglilinis at pagdidisimpekta 

http://www.publichealth.lacounty.gov/
https://www.cdc.gov/coronavirus/2019-ncov/community/home/cleaning-disinfection.html
https://www.cdc.gov/coronavirus/2019-ncov/community/home/cleaning-disinfection.html


Kagawaran ng Pampublikong Kalusugan ng Los Angeles County 
Gabay para sa Tagapagbigay ng Maagang Pangangalaga at Edukasyon 

 

Novel Coronavirus (COVID-19) 

Los Angeles County Department of Public Health 

www.publichealth.lacounty.gov 

09/07/20 Early Care and Education (Tagalog) 

 

- 9 - 

Gabay para sa Mga Maagang 

 

o Karaniwan, ang ganap na buong paglilinis at pagdidisimpekta ay ginagawa pagkatapos ng 
oras ng trabaho (after hours), kapag ang mga bata ay wala sa lugar, na nagbibigay sa lugar 
ng sapat na oras para lumabas ang hangin bago bumalik ang mga bata. 

o Ang tukoy na paglilinis at pagdidisimpekta ng mga lugar na nahahawakan o nadudumihan ay 
dapat na isagawa nang regular sa kabuuan ng araw, kahit na ang mga bata ay naroon. Ang 
mga tinutukoy na ibabaw ay maaaring kabilangan ng mga pihitan ng pinto, hawakan sa 
banyo, mesa at hawakan ng pinto. 

o Itsek ang mga label sa mga produkto. Huwag kailanman paghaluin ang bleach o anumang 
produkto na naglalaman ng bleach sa anumang produkto na naglalaman ng ammonia, dahil 
ang hangin na nalilikha ay labis na mapinsala. 

o Ang mga produkto sa paglilinis at pagdidisimpekta ay dapat na itabi sa hindi abot ng mga 
bata. 

o Kung posible man, ang paglilinis at pagdidisimpekta ay dapat na ginagawa na bukas ang mga 
bintana at/o pintuan, na hinahayaang mapawi ang mga kemikal, o kapag ang mga bata ay 
nasa labas o kung hindi man ay malayo. 

o Siguruhin na ang sinumang gumagamit ng mga produkto sa paglilinis ay sapat na protektado 
ng PPE, kabilang ang mga guwantes at/o proteksyon sa mata tulad ng inaatas ng mga 
tagubilin ng produkto. 

• Siguruhin na ang mga laruan at mga kagamitang pang-edukasyon ay nililinis at dinidisimpekta 
pagkatapos ng bawat paggamit. 

o Magtalaga ng isang lalagyan para sa mga laruan na kailangan na linisin, i-sanitize, o 
disimpektahin bago ibalik sa loob ng kapaligiran ng silid-aralan. 

o Magkaroon ng maraming mga laruan at bagay na hinahawakan na madaling linisin at 
disimpektahin sa kabuuan ng araw o magkaloob ng indibidwal na tinatakang lalagyan na 
may mga laruan at gamit para sa bawat bata. Ang mga laruan na maaaring isubo ng bata ay 
dapat na linisin at i-sanitize nang madalas. Tiyakin na ang mga laruan na mahirap linisin 
(hal., mga malalambot na laruan) ay tinanggal na mula sa silid-aralan o maingat na 
sinusubaybayan para sa paggamit ng mga indibidwal na bata lamang. 

 
7. Mga aksyong hakbang kapag ang isang kawaning tao ay may sakit 

• Ang kawani ay dapat manatili sa bahay kapag sila ay may sakit na may mga sintomas ng karamdaman 
sa palahingahan tulad ng lagnat at ubo. 
o Paalalahanan ang mga kawani na dapat silang manatili sa bahay na nakabukod at hindi babalik sa 

pasilidad ng ECE sa pinakamababang 10 araw pagkatapos magsimula ang mga sintomas AT 
hanggang ang kanilang mga sintomas ay bumuti AT wala na silang lagnat sa hindi bababa sa 24 na 
oras nang hindi gumagamit ng mga gamot na nakapagpapababa ng lagnat. 

o Kung ang taong kawani ay may mga sintomas (symptomatic) ngunit hindi pa nasusuri para sa 
COVID-19, utusan silang humanap ng pagsusuri mula sa kanilang sariling tagapagbigay (provider), 
mula sa isang libre, pampublikong lugar ng pagsusuri o mula sa isa pang lugar na kanilang pinili at 
ipagbigay-alam sa center tungkol sa kinalabasan ng pagsusuri (test). 

http://www.publichealth.lacounty.gov/

• Ang lahat ng mga kawani at sinumang mga bata na nagkaroon ng malapitang pakikisalamuha o kontak 
sa nahawaang tao, (tulad ng tinukoy sa Section B.2 ng dokumentong ito) ay dapat na pauwiin para 
mag-quarantine ng sarili. Ang quarantine ay dapat na 14 na araw pagkatapos ng pakikisalamuha o 
kontak sa nahawaang tao. Kung walang mga sintomas na lilitaw sa 14 na araw, ang naka-quarantine na 
tao ay maaaring bumalik sa trabaho. Ang isang negatibong pagsusuri sa panahon ng quarantine ay 
hindi pinaiikli ang panahon ng quarantine; palaging 14 na araw ang panahon ng quarantine mula sa 
petsa ng huling pagkalantad. 

o Kung ang isang nahawaang kawaning tao ay nasa trabaho noong lumabas ang mga sintomas 

at/o sa loob ng 2 araw bagong maging symptomatic (may mga sintomas), sundin ang mga 

tagubilin sa ibaba para sa pakikipag-ugnayan sa DPH para masiguro ang mga naaangkop na 

hakbang. 

• Ang isang pagtala mula sa tagapagbigay ng pangangalagang pangkalusugan (health care provider) ay 
HINDI kailangan para sa mga empleyado (o mga bata) na nagkasakit na may malalang karamdaman sa 
palahingahan upang manatili sa bahay o makabalik kapag sila ay gumaling na. 

 
8. Mga aksyong hakbang kapag ang isang bata ay may sakit 

• Paalalahanan ang mga magulang na regular na i-update ang kanilang emerhensyang impormasyon ng 
kontak nang sa gayon ang mga kawani ng lugar ay maabot sila nang mabilis kung kakailanganin upang 
ang isang bata ay nagpakita na ng mga sintomas ng karamdaman ay agad na masundo. 

• Ang mga bata na nagkaroon ng mga sintomas ng sakit pagkatapos na maihatid sa isang lugar ng ECE ay 
dapat na agad na ihiwalay mula sa ibang mga tao, mas mainam sa isang silid ng may sakit na hindi 
pinapasok o dinadaanan ng ibang mga tao. Ang bata ay dapat na manatili sa pagkakabukod hanggang 
sila ay maaari nang umuwi. 

o Kung posible at angkop sa edad, maglagay ng siruhiyang maskara (surgical mask) sa bata na 
may lagnat at/o ubo sa lalong madaling panahon pagkatapos na sila ay ilipat sa silid ng may 
sakit. 

• Ang mga gabay para sa pagbubukod ng isang batang may sakit ay pareho para sa isang adulto. Ang 
bata ay dapat na manatili sa bahay nang nakabukod at hindi babalik sa pasilidad ng ECE sa 
pinakamababang 10 araw pagkatapos magsimula ang mga sintomas AT hanggang ang kanilang mga 
sintomas ay bumuti na AT wala na silang lagnat sa hindi bababa sa 24 na oras nang hindi gumagamit ng 
mga gamot na nakapagpapababa ng lagnat. Magkaloob sa mga pamilya ng gabay sa pagbubukod sa 
bahay mula sa website ng DPH http://publichealth.lacounty.gov/acd/docs/HomeisolationenCoV.pdf 

• Habang ang virus ay kumakalat kapag malinaw na may sakit ang nahawaang tao, maraming mga 
indibidwal ang maaaring makahawa ng ibang mga tao kahit na sila ay walang halatang mga sintomas o 
wala talagang anumang mga sintomas.  

o Dahil sa panganib, ang mga batang nalantad sa isang taong may sakit sa palahingahan ay 
dapat na manatili sa bahay nang 14 na araw upang makita kung sila rin ay magkakaroon ng 
mga sintomas ng sakit. Ang pag-quarantine sa bahay ng isang nalantad na bata ay 

http://www.publichealth.lacounty.gov/
http://publichealth.lacounty.gov/acd/docs/HomeisolationenCoV.pdf

binabawasan ang tiyansa ng pagkalat sa ibang mga bata at kawani. Kung walang lalabas na 
mga sintomas sa loob ng 14 na araw, maaaring bumalik ang bata sa lugar ng ECE. 

o Ipaalam sa mga magulang na kapag ang bata ay nasa bahay, ang pamilya ay dapat na 
subukang panatilihin ang paghihiwalay sa pagitan ng bata at sinumang mga miyembro ng 
sambahayan na may sakit. Bigyang-diin ang kahalagahan ng mahusay na pang-iwas na 
kalinisan para sa lahat.  

 
9. Mga aksyong hakbang kapag nagkaroon ng pagkakalantad sa center 

• Makipag-ugnayan sa Acute Communicable Disease Program ng DPH para sa patnubay sa mga hakbang 
na iyong gagawin para mapababa ang panganib para sa iba pang mga bata at kawani. Maaring tawagan 
ang programa sa (213)-240-7941 sa araw o (213) 974-1234 sa gabi. 

• Kapag ang isang tao sa iyong lugar (bata, kawaning tao o bisita) ay may COVID-19 (kumpirmado ng 
pagsusuri ng laboratoryo o pinaghihinalaan batay sa mga sintomas), sundin ang mga hakbang na 
binalangkas sa Plano sa Pangangasiwa ng Pagkakalantad sa Maagang Pangangalaga at Edukasyon. 

• Turuan ang nahawaang indibidwal o (magulang ng isang nahawaang bata) sa pangangailangan na 
ibukod ang sarili sa bahay, na malayo sa ibang mga tao, tulad ng inilalarawan sa itaas sa B.7 at B.8. 

• Kilalanin ang mga adulto o mga bata na maaaring nagkaroon ng malapitang pakikisalamuha o kontak sa 
may sakit na indibidwal/mga indibidwal nang higit sa 15 minuto o mga taong nagkaroon ng hindi 
protektado na direktang pakikisalamuha o kontak sa mga likido o inilalabas ng katawan ng may sakit na 
indibidwal simula 2 araw bago ang mga sintomas ay lumabas. Ang mga likido o inilalabas ng katawan ay 
kinabibilangan ng laway, dura, sipon, suka, ihi o pagtatae. Ang mga taong ito ay dapat na mag-
quarantine sa bahay nang 14 na araw mula sa petsa ng pakikisalamuha o kontak. 

o Sinuman na nagkaroon ng malapitang pakikisalamuha o kontak sa isang nahawaang tao ay 
dapat na pauwiin para mag-quarantine ng sarili, tulad ng inilarawan sa mga Section B.7 at 
B.8 na nasa itaas. 

o Kung sinumang mga kawani o bata ang magkakaroon ng mga sintomas habang nasa 
quarantine, dapat silang sumunod sa mga gabay para sa sariling pagbubukod (10 araw 
pagkatapos magsimula ang mga sintomas AT 24 na oras pagkatapos na gumaling ang mga 
lagnat at bumuti ang mga sintomas.) na inilarawan sa itaas sa B.7 at B.8. 

• Tandaan na habang dapat ipaalam sa lahat ng mga magulang/tagapag-alaga at kawani ang tungkol sa 
isang kumpirmadong kaso ng COVID-19 sa isang taong konektado sa pasilidad, hindi legal na ibahagi 
ang pangalan ng nahawaang indibidwal. Maaaring hindi mahirap para sa mga bata o kawani na 
mahulaan kung sino ang taong iyon, ngunit iyan ay magkaiba mula sa isang sinasadyang paglabas ng 
pribadong medikal na impormasyon tungkol sa isang tao. 

• Iulat ang lahat ng mga pagkakalantad sa COVID-19 sa Center (kumpirmado ng pagsuri sa lab o 
pinaghihinalaan na batay sa mga sintomas) sa DPH sa pamamagitan ng pagkumpleto sa COVID-19 
Listahan ng Linya ng Kaso at Kontak para sa Sektor na Pang-edukasyon at i-email ang listahan ng linya 
sa ACDC-Education@ph.lacounty.gov. 

http://www.publichealth.lacounty.gov/
mailto:ACDC-Education@ph.lacounty.gov

• Agad na iulat ang lahat ng mga kumpol ng mga kaso ng COVID-19 (3 o higit pang mga kaso sa loob ng 
14 na araw) sa DPH sa pamamagitan ng pag-email sa ACDC-Education@ph.lacounty.gov o sa 
pamamagitan ng pagtawag sa (888) 397-3993 or (213) 240-7821. Ang DPH ay magtatrabaho kasama 
ang Center para tukuyin kung ang kumpol ay isang pagsiklab na nangangailangan ng pagtugon sa 
pagsiklab ng pampublikong kalusugan. 

 

C.  Paano na kung kakailanganin na magsara? 
 

10. Kapag ang pagsasara ay maaaring kailangan na 

• Kung ang isang indibidwal ay naroon sa center habang posible na nakakahawa, ang DPH ay maaaring 
kailanganin ng panandaliang pagsasara para pahintulutan ang masidhing paglilinis at pagdidisimpekta. 

o Maaaring ito ay kailanganin para sa buong lugar o kaya ay sa isa lang o higit pang mga 
partikular na lugar kung saan ang nahawaang tao ay gumugol ng oras. 

• Kung kailangan na isara ang lugar, Ang Child Care Licensing Local Regional Office ay dapat na 
maabisuhan kaagad. 

• Kung 3 o higit pang mga kaso ay naganap sa lugar sa loob ng 14 na araw sa mga kawani, mga bata, o 
mga bisita na gumugol ng oras sa lugar, ang isang pangmatagalang pagsasara ay maaaring kailanganin 
para sa isang imbestigasyon para matukoy ang pinagmulan at landas ng pagkakahawa ng sakit. 

• Dapat na ipagbigay-alam agad sa mga pamilya ang tungkol sa pangangailangan para sa pagsasara ng 
lugar at malamang na itatagal nito. Dapat ipagbigay-alam rin sa kanila ang tungkol sa kalikasan at lawak 
ng panganib sa kanilang mga anak at kung ang panganib na iyon ay nagpapahiwatig ng isang 
pangangailangan para sa quarantine at pagsusuri. 

• Magkaloob ng gabay sa mga magulang, guro, at kawani na nagpapaalala sa kanila ng kahalagahan ng 
pisikal na pagdistansya at iba pang mga kasanayan sa pag-iwas habang ang pasilidad ay sarado. Bigyang 
diin ang kahalagahan ng pag-quarantine sa bahay at mga kasanayan sa pag-iwas para maiwasan ang 
pagkalat sa mga bata at kanilang mga miyembro ng sambahayan sakaling isa o higit pa ang nahawaan 
ng COVID-19. 

• Kumonsulta sa DPH para matukoy ang oras sa pagbalik ng mga bata at kawani, at kung kakailanganin 
ang anumang karagdagang hakbang para muling buksan ang pasilidad sa pangangalagang pambata 
(childcare facility). 

 

D. Paano dapat makipag-usap sa mga bata ang mga tagapagbigay ng ECE (at mga 
magulang) tungkol sa COVID-19? 

 
Ang Centers for Disease Control and Prevention (CDC) ay nagbigay ng mga rekomendasyon na batay sa 
ebidensya para tulungan ang mga bata na makayanan ang mga emerhensya, kabilang ang pagsiklab ng COVID-
19. Kasama sa mga mahahalagang punto:  

http://www.publichealth.lacounty.gov/
mailto:ACDC-Education@ph.lacounty.gov

• Ang kahalagahan ng pagiging matapat, ngunit angkop sa edad. Ang mga tanong ng mga bata ay dapat 
na masagot, ngunit hindi kailangan na magbigay ng impormasyon na labis sa kayang panghawakan ng 
isang bata. 

• Ang kahalagahan ng pakikinig, lalong-lalo na para tiyakin kung ang bata ay may anumang mga takot o 
pag-aalala tungkol sa COVID-19 na walang batayan. 

• Ang pangangailangan na iwasan na sisihin ang ibang mga tao para sa pagsiklab o paggamit ng mga 
salita na maaaring humantong sa stigma o pambubully ng ilang mga bata na gawa ng ibang mga tao. 

• Ang halaga ng pagbibigay-diin kung ano ang magagawa ng bata para manatiling malusog, kabilang ang 
paghuhugas ng kamay, pagtatakip ng mga pag-ubo at pagbahing, pananatili sa bahay, pisikal na 
pagdistansya, at pagsusuot ng isang telang pantakip ng mukha (kung angkop sa edad) kapag nasa labas 
ng bahay at nasa presensya ng ibang mga tao. 

• Ang pangangailangan para sa mga magulang at guro na imodelo ang pag-uugali na nakapagpapabawas 
sa pagkalat ng virus, halimbawa, turuan ang mga bata kung paano bumahing papunta sa siko o piliin 
ang isang bata na isadula ang pisikal na pagdistansya kasama ka. 

 

 

E. Mga kapaki-pakinabang na mapagkukunan 
 

• Anong mga website ang mayroong tumpak na impormasyon sa COVID-19? 
o  Los Angeles County Department of Public Health (LACDPH, County)  

http://publichealth.lacounty.gov/media/Coronavirus/  
Social media: @lapublichealth  

o Los Angeles County Department of Mental Health Access Center 24/7 Helpline (800) 854-7771 
o California Department of Social Services, Community Care Licensing Division 

https://www.cdss.ca.gov/inforesources/community-care-licensing 
o California Department of Public Health (CDPH, State) 

https://www.cdph.ca.gov/Programs/CID/DCDC/Pages/Immunization/nCOV2019.aspx  
o Centers for Disease Control and Prevention (CDC, National)  

http://www.cdc.gov/coronavirus/novel-coronavirus-2019.html  
o World Health Organization (WHO, International)  

https://www.who.int/health-topics/coronavirus  
 
Kung mayroon kang mga katanungan at gustong makipag-usap sa isang tao, o kailangan ng tulong sa 
paghahanap ng medikal na pangangalaga, tawagan ang Los Angeles County Information line 2-1-1, na 
magagamit 24/7. 

http://www.publichealth.lacounty.gov/
http://publichealth.lacounty.gov/media/Coronavirus/
https://www.cdss.ca.gov/inforesources/community-care-licensing
https://www.cdph.ca.gov/Programs/CID/DCDC/Pages/Immunization/nCOV2019.aspx
http://www.cdc.gov/coronavirus/novel-coronavirus-2019.html
https://www.who.int/health-topics/coronavirus

